
CYNGOR SIR YNYS MON
Templed Adroddiad Sqgriwtini

Pwyllgor: Pwyllgor Sgriwtini Partneriaeth ac Adfywio

Dyddiad: 12 Mawrth 2019

Pwnc: Datblygiadau lechyd a Gofal Cymdeithasol yn'y
Gymuned ar gyfer Oedolion

Pwrpas yr Adroddiad: Diweddaru aelodau ynghylch meysydd cydweithio

Cadeirydd Sgriwtini: Cyng. Gwilym O Jones

Aelod(au) Portffolio: Cyng. Llinos Medi Huws

Pennaeth Gwasanaeth: Alwyn Rhys Jones

Awdur yr Adroddiad: Alwyn Rhys Jones

Rhif Ffén: 01248 725707

E-bost: Alwynjones3@ynysmon.gov.uk

Aelodau lleol: D/B

1 - Argymbhelliad/ion

Gofynnir i'r Pwyllgor Sgriwtini Partneriaeth ac Adfywio:

Graffu'r wybodaeth yn yr adroddiad hwn ynghylch y meysydd y mae'r Bwrdd lechyd a
Chyngor Sir Ynys Moén yn gweithio mewn partneriaeth arnynt er mwyn newid y ffordd y
mae cefnogaeth yn cael ei darparu o fewn cymunedau.

2 — Cyswllt efo Cynllun y Cyngor / Blaenoriaethau Corfforaethol Arall

1. Nody meysydd cydweithio hyn yw rhoi gwell cefnogaeth i unigolion gynnal eu
hiechyd a'u lles o fewn cymunedau.

2. Mae'’r nod hwn yn gwbl gyson & nod y Cyngor i gefnogi oedolion bregus a’r rhai
sydd angen cymorth i aros yn ddiogel, yn iach ac yn annibynnol.

3 —Egwyddorion Fel Canllaw ar gyfer Sgriwtini

Er mwyn cynorthwyo Aelodau wrth graffu ar y pwnc:-

3.1 Effaith mae’r eitem yn ei chael ar unigolion a chymunedau [ffocws ar y cwsmer/
dinesydd]

3.2 Edrych ar effeithlonrwydd ac effeithiolrwydd unrhyw newid arfaethedig — yn ariannol
ac o ran ansawdd [ffocws ar werth]

3.3 Edrych ar unrhyw risgiau [ffocws ar risg]

3.4 Craffu’n cymryd rél rheoli perfformiad neu warantu ansawdd [ffocws ar berfformiad ac
ansawdd]

3.5 Edrych ar gynlluniau a chynigion o safbwynt:
e hirdymor
e atal

e integreiddio
e cydweithio

e Cynnwys
[ffocws ar lesiant]

4 - Cwestiynau Sgriwtini Allweddol

1. Beth ydy effeithiau’r trefniadau cydweithio presennol a sut mae’r rhain yn
dylanwadu ar ddeilliannau i ddefnyddwyr gwasanaeth?

2. A oes yna unrhyw risgiau penodol ynghlwm wrth y trefniadau yma all gael effaith
ar wydnwch gwasanaethau neu ar strategaethau ymyrraeth gynnar i reoli galw?

3. Pa gynlluniau sydd mewn lle i ddatblygu'r trefniadau partneriaethol presennol
rhwng y Bwrdd lechyd a’r Cyngor?

4. Oes yna unrhyw feysydd penodol o waith partneriaethol y byddai'r Pwyllgor yn
dymuno edrych arnynt mewn mwy o fanylder?

5 — Cefndir / Cyd-destun

Mae'r papur hwn yn rhoi trosolwg o’r 4 maes y mae Cyngor Sir Ynys Mon yn gweithio’'n
agos arnynt gyda’'n partneriaid ym Mwrdd lechyd Prifysgol Betsi Cadwaladr (BIPBC) er
mwyn newid patrwm y gofal a'r gefnogaeth a ddarperir i oedolion yn Ynys Mén.

Bydd y meysydd gwaith hyn yn sylfaenol o ran newid ein dull gweithredu yn ystod
blynyddoedd i ddod. Y meysydd sy’'n cael sylw yw Clystyrau, Timau Adnoddau
Cymunedol, Datblygiadau lechyd Meddwl a gwaith Linc Cymunedol Mon.

1. Clystyrau

Er mwyn gwella gallu Ymarferwyr Gofal Sylfaenol i gefnogi eu cymunedau mae’r Model
Clystyrau Meddygon Teulu'n cael ei gryfhau ar draws Gogledd Cymru. Clwstwr yw grivp
o ymarferwyr gofal sylfaenol sy’n gweithio gyda'’i gilydd mewn ardaloedd daearyddol
penodol er mwyn sicrhau fod gwasanaethau a chefnogaeth addas ar gael ac yn cael eu
darparu’n lleol o fewn yr ardal honno.

Mae un clwstwr yn Ynys Mon.
Mae gwelliannau lleol diweddar yn cynnwys

¢ Cynyddwyd capasiti drwy ddarparu Ffisiotherapyddion a Fferyllwyr
ychwanegol. Mae Ffisiotherapyddion Ymarfer Uwch yn caniatau i bobl sydd &
phroblemau cyhyrysgerbydol gael eu gweld yn lleol gan Uwch Ymarferydd
Ffisiotherapi Cyhyrysgerbydol yn hytrach na gweld eu meddyg teulu. Mae’r
gwasanaeth a arweinir gan Ffisiotherapyddion yn golygu bod modd i gleifion gael
eu gweld yn lleol yn brydlon ac i'r cyflwr gael ei reoli’'n gynnar ac o ganlyniad, atal
y cyflwr rhag gwaethygu a'r risg o ddatblygu cyflyrau cronig.

Mae Meddyg Teulu Gofal yr Henoed yn cefnogi cleifion mewn cartrefi gofal ac
yn cynorthwyo i ddarparu Cynlluniau Uchafu Triniaeth i leihau derbyniadau
amhriodol i Ofal Eilradd.

Rhagnodi Cymdeithasol — cyllido 3 Cydlynydd Asedau Lleol fel rhan o Linc
Cymunedol Mén, Medrwn Mén. Mae pob un o’r 7 Cydlynydd Asedau Lleol wedi
eu penodi ac yn gysylltiedig & phractis unigol er mwyn cefnogi Gofal Sylfaenol.
Cyflwynwyd y gwasanaeth rhagnodi cymdeithasol i'r ardal Clwstwr er mwyn
gwneud defnydd mwy priodol o wasanaethau iechyd a chymdeithasol, gwella
canlyniadau iechyd a llesiant a galluogi cleifion i fod yn fwy rhagweithiol wrth reoli
eu cyflyrau a’u lles eu hunain. Nod y gwasanaeth yw gwneud y mwyaf o asedau
cymunedol, datblygu’'r defnydd o wirfoddolwyr a gwasanaethau gwirfoddol sy’n
bodoli eisoes er mwyn i bobl gael mynediad at y gefnogaeth gywir ac i fod yn
agored i gymaint & phosib o bobl o fewn y gymuned.

Erbyn hyn gall Meddygon Teulu gyfeirio cleifion at y Cydlynydd Asedau
Cymunedol yn electronig drwy glicio botwm ar eu system glinigol ac mae cleifion
sy’'n ymweld &'r feddygfa’n aml wedi cael eu hadnabod ym mhob practis er mwyn
derbyn cefnogaeth gan y Cydlynwyr Asedau Lleol.

Atal Codymau: Mae syrthio a thorri esgyrn ymysg yr henoed yn cael effaith
niweidiol iawn ar ansawdd bywyd y claf ac yn creu galw mawr am wasanaethau
gofal sylfaenol, cymunedol ac eilradd. Gwahoddwyd cleifion risg uchel dros 65
oed i dderbyn asesiad gan uwch fferyllwyr clinigol er mwyn lleihau’r perygl o
syrthio i'r unigolion hynny.

Mae clwstwr Ynys Mén wedi bod yn gweithio’n agos gyda chanolfan lechyd
Meddwl a Llesiant Abbey Road i ddarparu cymorth i gleifion lechyd Meddwl Haen
0 yn adeiladau’r practis yn y lle cyntaf cyn i gleifion ymweld & chanolfan Abbey
Road yn uniongyrchol i dderbyn cefnogaeth.

Yn ystod y flwyddyn mae cyfarfodydd clwstwr wedi bod yn rhai thematig yn
canolbwyntio ar feysydd blaenoriaeth penodol yn cynnwys lechyd Meddwl,
Gwasanaethau Plant ac lechyd Cyhoeddus.

Bydd clwstwr Ynys Mén yn canolbwyntio ar ddatblygu’r meysydd canlynol ymhellach o fis
Ebrill 2019 ymlaen.

Model Rhagnodi Cymdeithasol, gan weithio gyda Medrwn Mon i ddatblygu'r
gwasanaeth ymhellach o gwmpas yr hybiau cymunedol er mwyn tynnu cleifion
oddi wrth y feddygfa.

Gwaith pellach gyda’r Heddlu a'r Comisiynydd Trosedd i ddatblygu’r gwasanaeth
Un Pwynt Mynediad a chefnogaeth ymyrraeth gynnar ar gyfer pobl fregus a’u
teuluoedd. Mae hyn yn cynnwys cynorthwyo i gyflwyno’r 2 Gydlynydd Asedau
Lleol Plant a Phobl Ifanc fydd yn cael eu hariannu gan y Gwasanaethau Plant yn
dilyn llwyddiant y model Cydlynwyr Asedau Lleol ar gyfer Oedolion.

Lansiad llawn model Rhagnodi Cymdeithasol Ynys M&n ym mis Ebirill.

2. Timau Adnoddau Cymunedol

Bydd 3 Tim Adnoddau Cymunedol yng Nghlwstwr Ynys Mén. Bydd y Timau’n gweithredu
mewn tair ardal ar yr ynys yn cyfateb i'r ardaloedd gofal cartref a roddwyd ar dendr yn
ddiweddar.

O fewn pob ardal, darparir lle swyddfa fydd yn caniatau i staff o lechyd a’r Awdurdod
Lleoli i weithio ochr yn ochr &'i gilydd ac i gael mynediad at eu rhwydweithiau / systemau
TG eu hunain. O fewn pob ardal, bydd o leiaf un lle hawdd cael ato (naill ai lle parhaol
neu le y gellir ei rentu / ddefnyddio yn 6l yr angen) fydd yn caniatau i'r Tim
Amlddisgyblaethol gynnal trafodaethau am gleifion. Yn ymarferol, bydd datblygu Timau
Adnoddau Cymunedol yn Ynys M6n yn golygu y bydd ein Gweithwyr Cymdeithasol
Oedolion a Therapyddion Galwedigaethol yn gweithio’n bennaf o’r canolfannau lleol hyn.

Yny tymor byr ein nod yw y bydd y Timau Adnoddau Cymunedol yn cynnwys y
swyddogaethau craidd canlynol.

¢ Meddyg Teulu

e Staff Gofal yr Henoed

¢ Nyrsys Cymunedol

e Gweithiwr Cymdeithasol (oedolion)

¢ Ymarferydd Gwaith Cymdeithasol (oedolion)

o Darparwyr Gofal Cartref (oedolion)

e Ffisiotherapyddion

e Therapyddion Galwedigaethol (lechyd a'r Awdurdod Lleol)
e Cydlynwyr Asedau Lleol

o Nyrs Seiciatrig Gymunedol/lechyd Meddwl Pobl Hyn

e Uwch Ymarferydd Nyrsio; Uwch Ymarferydd Parafeddyg; Ymarferydd Gofal Brys.

Nod y Tim Adnoddau Cymunedol yw y bydd gan bob oedolyn sy’'n byw ar Ynys Mén
fynediad syml ac uniongyrchol i Dim Adnoddau Cymunedol erbyn diwedd 2019/20. Bydd
y Timau yn darparu gwasanaeth llyfn drwy ddarparu iechyd a gofal cymdeithasol mewn
modd cydlynus. Byddant yn datblygu cryfderau unigol a rhwydweithio cymunedol ac yn
defnyddio cefnogaeth arbenigol lle bod angen er mwyn hyrwyddo llesiant a chaniatau
unigolion i fyw eu bywydau fel y maent yn ei ddymuno.

Bydd rhywfaint o gymorth ar gael ar lefel leol/clwstwr, a bydd yn cael ei rannu ar draws yr
holl ardaloedd. Mae enghreifftiau'n cynnwys Cefnogaeth Incwm a Chodi Tal,
Gwasanaethau Meddygol Arbenigol — Diabetes, Methiant y Galon ayb, Podiatreg,
Dietegwyr, Therapyddion laith a Lleferydd a Therapi Celf, Gweithwyr Cymorth lechyd
Meddwl, Nyrsio Arbenigol a Thai.

Bydd swyddogaethau arbenigol eraill ar gael i'w galw i mewn, o dim Gwynedd a Mén,
Gorllewin neu Ogledd Cymru. Bydd y swyddogaethau hyn yn rhan o’r Tim Adnoddau
Cymunedol ond ni fyddant yn bresennol nac ar gael yn rheolaidd. Maent yn cynnwys
Gwasanaeth Ambiwlans Cymru, yn cynnwys timau ymateb brys eraill, a Thimau Diogelu
Oedolion a Phlant.

Bydd y Timau Adnoddau Cymunedol yn

cael eu trefnu i gwrdd &’r galw yn ystod oriau arferol ac allan o oriau

e ganolog i ddatblygu cymunedau cydnerth

e cynorthwyo i fonitro cleifion risg uchel ac yn cynorthwyo i osgoi derbyniadau i
ysbyty ac i ryddhau pobl yn gynharach o'r ysbyty ac i roi cymorth i bobl
ddychwelyd i'w cymunedau

e darparu Gwybodaeth, Cyngor a Chymorth / Un Pwynt Mynediad ar draws lechyd

a Gofal Cymdeithasol

Bydd cydlynydd gofal dynodedig yn gweithio ochr yn ochr & phob person sydd angen
cymorth gan dynnu cefnogaeth i mewn o fannau eraill yn 61 yr angen.

3. Datblygiadau lechyd Meddwl yn ein cymunedau

Datblygwyd Timau Gweithredu Lleol ar gyfer pob ardal leol yng Ngogledd Cymru er
mwyn sicrhau bod y newidiadau i wasanaethau iechyd meddwl a nodir yn y strategaeth
“Llaw yn Llaw at lechyd Meddwl yng Ngogledd Cymru” yn cael eu gweithredu. Mae
Awdurdodau Lleol Ynys Mon a Gwynedd yn gweithio mewn partneriaeth gyda’r Bwrdd
lechyd fel rhan o'r Timau Gweithredu Lleol.

Nod y Timau Gweithredu Lleol yw

o Defnyddio’r 5 Ffordd at Les fel sylfaen ar gyfer lles emosiynol a seicolegol

¢ Gweithio gydag asiantaethau gwirfoddol a thrydydd sector i adolygu eu rél gyda
phobl sydd mewn perygl o gael argyfwng iechyd meddwl! dwys

¢ Datblygu ymatebion lleol heblaw mynediad i ysbyty: caffis argyfwng, noddfeydd,
cryfhau gwasanaethau triniaeth yn y cartref, gwasanaethau camu i lawr

¢ Sicrhau fod y gwasanaeth iechyd meddwl a ddarperir drwyddo draw yn ystyried
anghenion o ran yr iaith Gymraeg ac yn eu diwallu

¢ Gweithio gydag asiantaethau statudol, gwirfoddol a thrydydd sector i adolygu
anghenion heb eu diwallu ymysg pobl & salwch meddwl a sicrhau fod bylchau yn
y ddarpariaeth gwasanaeth yn derbyn sylw

¢ Creu llwyfannau ar gyfer ymgysylltu & dinasyddion ynglyn &’r agenda iechyd
meddwl

¢ Cynnal digwyddiadau ymgysylltu gyda'r cyhoedd a gweithwyr proffesiynol er
mwyn codi ymwybyddiaeth am y Tim Gweithredu Lleol &'i waith, yn cynnwys
hyrwyddo’r ymgyrch ‘I Can’

Bydd dangosyddion cynnydd wrth roi sylw i'r flaenoriaeth hon yn cynnwys:

e Nifer y derbyniadau i ofal iechyd meddwl lleol mewn ysbyty

¢ Nifer y bobl leol sy'n cael eu lleoli mewn gwasanaethau tu allan i Ogledd Cymru
¢ Nifer y bobl sy’'n cael eu cadw dan A. 136 Deddf lechyd Meddwi

e Gwella profiad pobl leol sy’'n cael argyfwng iechyd meddwil

Ers ei sefydlu yn 2017, mae'r Tim Gweithredu Lleol wedi siapio a symud y datblygiadau
canlynol yn eu blaen

Gofal Brys/Mewn Argyfwng:

Canolfan ‘I-Can’ yn Ysbyty Gwynedd yn darparu ‘lle diogel’ i bobl & phroblemau
iechyd meddwl sy'n ymweld &'r adran Frys. Mae'r canolfannau ar agor yn ystod y
nos dan ofal gwirfoddolwyr.

Mae grwp lleol yn edrych ar ddatblygu’r model caffi argyfwng

Ar Ynys Mon rydym wedi gweithio gyda Digartref Ynys Mon ac wedi canolbwyntio
ar gefnogi pobl ddigartref.

Gwnaed gwaith sylweddol i ddadansoddi data ynghylch y defnydd o A136 y
Ddeddf lechyd Meddwl er mwyn deall y patrymau lleol a gweithio gyda
phartneriaid i edrych ar opsiynau eraill.

Llesiant: (Rydym wedi mabwysiadu 5 Ffordd at Les lechyd Cyhoeddus Cymru fel ein dull
o gyflawni'r amcan hwn)

Tai:

Rhoddwyd pwyslais sylweddol ar weithio gyda phartneriaid ar draws y sector i
gydlynu ein dull gweithredu.

Cynhaliwyd gweithdy gydag asiantaethau allweddol er mwyn dysgu pwy sy’'n
gwneud beth.

Rhoddwyd pwyslais ar ddatblygu gwaith grivp yn y Tim lechyd Meddwl
Cymunedol e.e. ymwybyddiaeth ofalgar, rheoli gorbryder, eco-therapi

Mae'r tim gwasanaethau cefnogol yn hwyluso cyfleoedd grivp amrywiol e.e.
badminton, cerdded, bwyta’'n iach, rhedeg, yn ogystal & chynnal grwpiau lles
wythnosol.

Ar hyn o bryd, mae’r tim gwasanaethau cefnogol yn archwilio ffyrdd o ddefnyddio
gwefan y Cyngor fel llwyfan i ddarparu’r wybodaeth ddiweddaraf am yr hyn sydd
ar gael.

Mae’r holl waith griwp yn canolbwyntio ar hyrwyddo Adfer a gweithio gyda’'n
hasiantaethau partner, gan ddefnyddio adnoddau lleol a hyrwyddo cyfranogiad
defnyddwyr.

Rydym wedi datblygu llwybr Tai ar gyfer lechyd Meddwl er mwyn sicrhau fod pobl
a phroblemau iechyd meddwl yn cael cyfle wrth sicrhau llety addas. Mae grwp
amlasiantaethol yn cyfarfod yn rheolaidd i nodi a blaenoriaethu anghenion tai.
Mae’r tim Cefnogi Pobl wedi comisiynu 5 o unedau tai & chymorth ar gyfer pobl &
phroblemau iechyd meddw! drwy ei gontract &'r Wallich.

Datblygwyd prosiect peilot ‘camu i lawr’ gan adran Dai y Cyngor.

Codi ymwybyddiaeth:

Cynhaliwyd Cynhadledd ym mis Gorffennaf 2018 gyda phwyslais ar ddysgu o
brofiadau pobil.

Datblygwyd rhaglen gyda barbwyr lleol ar ddiwrnod cenedlaethol y dynion er
mwyn codi ymwybyddiaeth am iechyd meddwl.

o Datblygwyd pecyn hyfforddiant codi ymwybyddiaeth a bydd yn cael ei gyflwyno i
staff mewn lleoliadau eraill e.e. staff mewn tafarnau, gyrwyr tacsi, siopau trin
ewinedd ayb — unrhyw leoliad lle mae pobl yn debygol o drafod eu hiechyd
meddwl.

Nod y dull bartneriaeth hon yw rhoi gwell cefnogaeth i unigolion er mwyn atal eu
hanghenion rhag cynyddu yn ddiangen.

4. Gwaith Linc Cymunedol M6én gyda Medrwn Mén

Mae Medrwn Mon, y Cyngor Gwirfoddol Sirol Lleol, wedi bod yn bartner allweddol wrth
gynorthwyo lechyd a Gwasanaethau Gofal Cymdeithasol i gefnogi cymunedau mewn
ffordd wahanol drwy ddatblygu Linc Cymunedol Mén.

Mae'r gwasanaeth gwybodaeth, cyngor a chefnogaeth datganoledig hwn yn cynorthwyo
Cyngor Sir Ynys Mon i gwrdd &'n Dyletswydd Statudol o dan Ddeddf Gwasanaethau
Cymdeithasol a Llesiant (Cymru) 2014 ac mae’n cynorthwyo’r bwrdd iechyd i gynnal
annibyniaeth unigolion yn y gymuned.

Ariennir y gwasanaeth o gyllideb gyfun rhwng Medrwn Mén, BIPBC, Clystyrau Meddygon
Teulu Ynys M6én a Chyngor Sir Gwynedd ac mae’'n gweithredu gwasanaeth e-bost a
llinell ffén, rhwng 9am a 5pm, Dydd Llun-Gwener, ac mae wedi ei leoli yn swyddfa
Medrwn Mon yn Llangefni.

Mae Swyddogion Cyswilit dynodedig yn delio & phob ymholiad ac atgyfeiriad — maent yn
delio gyda cheisiadau am wybodaeth neu gyngor neu byddant yn trosglwyddo
atgyfeiriadau i un o’r tim o 7 Cydlynydd Asedau Lleol y cyfeiriwyd atynt eisoes yn yr
adroddiad hwn.

Mae’r gefnogaeth ar gael i'r aelodau hynny yn ein cymuned allai fod yn teimlo’n ynysig
neu’n unig, neu sydd yn dymuno cymryd rhan mewn mwy o weithgareddau yn eu hardal
leol. Gall nifer o bartneriaid, yn cynnwys Gweithwyr Cymdeithasol, Meddygon Teulu,
Timau lechyd Meddwl Cymunedol, Ffisiotherapyddion, Sefydliadau Trydydd Sector neu'r
person ei hun wneud atgyfeiriadau i'r gwasanaeth.

Mae Cydlynwyr Asedau Cymunedol yn gweithio ar sail un i un gydag unigolion ac yn
helpu i ddod o hyd i weithgareddau ac atebion i'w hailgysylltu &'u cymunedau. Gallai hyn
gynnwys eu cynorthwyo i fynychu gweithgareddau yn y lle cyntaf ond hefyd i ddod o hyd i
bobl debyg o fewn eu cymunedau er mwyn creu rhwydweithiau cefnogaeth hirdymor.
Mae'r Cydlynwyr Asedau Cymunedol wedi eu lleoli yn y meddygfeydd a’r hybiau
cymunedol, neu gerllaw.

6 — Asesiad Effaith ar Gydraddoldeb [cynnwys effeithiau ar yr laith Gymraeg]

Mae Asesiad o Effaith ar Gydraddoldeb ar gyfer Prosiectau neu Gynlluniau Unigol ar gael
ar gais.

7 — Oblygiadau Ariannol

O safbwynt ariannol, mae’r holl waith a wneir mewn partneriaeth yn cael ei wneud naill ai
gyda staff ac adnoddau dyranedig presennol, neu’'n cael ei ariannu o’r Gronfa Gofal
Integredig neu grantiau eraill y mae gan y partneriaid fynediad atynt.

8 — Atodiadau

Dim

9 - Papurau Cefndir (cysylltwch ag awdur yr Adroddiad am unrhyw wybodaeth
bellach os gwelwch yn dda):

Dim




